
Ministarstava vanjskih poslova Norveške i Fondacije za izdavaštvo -Fondacije za 

nakladništvo, Sarajevo

PREDGOVOR

Zbornik radova Historijski mitovi na Balkanu rezultat je trodnevne među-Historijski mitovi na Balkanu rezultat je trodnevne među-Historijski mitovi na Balkanu
narodne konferencije pod nazivom Balkanska društva u promjenama. Upotreba 
historijskih mitova, održane od 7. do 9. novembra 2002. godine u Sarajevu, u 
organizaciji Instituta za istoriju u Sarajevu i Odjeljenja za istočnoevropske 
i orijentalne studije Univerziteta u Oslu. Konferencija je bila dio šireg zaje-
dničkog projekta suradnje ove dvije znanstvene institucije u okviru programa 
suradnje Norveške sa zemljama Jugoistočne Evrope. Na skupu su podnesena 
ukupno 22 saopćenja, a sudionici su bili iz Bosne i Hercegovine, Hrvatske, Sr-
bije, Austrije, Bugarske, Norveške, Njemačke, Sjedinjenih Američkih Država, 
Turske i Cipra. 

Odlučili smo štampati dvije knjige (jednu na bosanskom/hrvatskom/
srpskom, a drugu na engleskom jeziku) koje se djelimično razlikuju. Ono 
što smo smatrali najinteresantnijim za naše prostore objavljujemo u knjizi na 
bosanskom/hrvatskom/srpskom jeziku, a ono što bi moglo biti zanimljivije za 
inozemne znanstvenike, i širu inozemnu javnost, bit će objavljeno na engle-
skom jeziku slijedeće godine. Dio referata bit će objavljen u obje knjige, dio 
samo u jednom od izdanja, a neki referati neće biti objavljen ni u jednom od 
planiranih knjiga.

Razlog za odustajanje od objavljivanja nekih saopćenje u knjizi na 
bosanskom/hrvatskom/srpskom nalazi se činjenici da ta saopćenja nisu izra-
vno vezana za naše prostore te smo procijenili da ne bi privlačila pažnju našega 
čitateljstva. Naš je cilj da dio tih saopćenja (radi se, prije svega, o saopćenjima 
koja tretiraju mitove vezane za bugarsku, tursku i albansku povijest) publiku-
jemo u nekom od narednih brojeva časopisa Prilozi, kojega objavljuje Institut 
za istoriju u Sarajevu.

Predajući ovaj Zbornik radova široj javnosti želimo potcrtati da naš cilj radova široj javnosti želimo potcrtati da naš cilj radova
nije bio demitologizirati povijesne predrasude nego samo utvrditi određene 

modele stvaranja historijskih mitova, te ukazati na zloupotrebu povijesti, 
odnosno (zlo)upotrebu izgrađenih historijskih mitova u političke svrhe, što 
je bilo veoma prisutno na balkanskim prostorima posljednjih decenija. Demi-
tologiziranje povijesnih predstava nije moguće jednom knjigom nego jedino 
izgradnjom znanstvenih institucija koje će nizom znanstvenih projekata suziti 
prostor za moguće zloupotrebe povijesti.

Dr. Husnija Kamberović

Predgovor

Sarajevo, Holiday Inn, 7-9. novembar, 2002. godine

Sudionici Konferencije

Otvaranje Konferencije

Ambasador Kraljevine Norveške
Nj. E. gosp. Henrik Ofstad

Diskusija na Konferenciji

Diskusija na Konferenciji

